
Ed. 121. Frumvarp til laga [65. mál]
um viðauka við lög nr. 28 23. apríl 1946,um virkjun Sogsins.

Frá fjárhagsnefnd.

1. gr.
Stjórn Sogsvirkjunarinnar er heimilt að taka skuldabréfalán til virkjunar Efra-

Sogs, allt að kr. 30000000.00- þrjátíu milljónum króna - enda komi samþykki
rikisstj6rnarinnar til.

Ákveða má, að skilmálar bréfanna séu þannig, að upphæð endurgreiðslu og
vaxta eða annars hvors breytist i hlutfalli við breytingu rafmagnsverðs til neyt-
enda í Reykjavík frá útgáfudegi bréfanna til gjalddaga. Þessa verðtryggingu má
miða hvort sem er við einstaka rafmagnstaxta eða vísitölu nokkurra rafmagnstaxta.

Ríkissjóður og bæjarsjóður Reykjavíkur bera sameiginlega, báðir fyrir annan
og annar fyrir báða, ábyrgð á skuldbindingum Sogsvirkjunarinnar samkv. lögum
þessum, en innbyrðis er ábyrgð hvors aðila takmörkuð við eignarhluta hans í Sogs-
virkjuninni á hverjum tíma, sbr. sameignarsamníng, dags. 30. júlí 1949.

2. gr.
Lög þessi öðlast þegar gildi.

Greinargerð.
Frv. þetta er flutt samkv. ósk hæstv. fjmrh. í bréfi dags. 5. des., og fylgdu því

svo hljóðandi athugasemdir:
Fjáröflun til virkjunar Efra-Sogs er nú það langt komin, að tryggt er fé til

greiðslu alls erlendis kostnaður og lán einnig fengin eða að mestu tryggð fyrir inn-
lendum kostnaði. Enn er þó áæUaðað vanti allt að 30 millj. kr. fyrir innlendum
kostnaði, sem ráðgert er að afla með sölu skuldabréfa á innlendum markaði.

Með frumvarpi þessu, sem borið er fram eftir ósk stjórnar Sogsvírkjunarinnar,
er farið fram á heimild til að taka slíkt lán með ábyrgð ríkissjóðs, en til þess að
greiða fyrir sölu bréfanna er ráð fyrir því gert í frumvarpinu, að skuldabréf þessi
verði verðtryggð með sérstökum hætti.

Mál þetta hefur verið undirbúið i samvinnu við Seðlabankann, og hefur hann fallizt
á að aðstoða við sölu bréfanna, ef þau verða gefin út með þeim skilmálum, sem um
getur í frumvarpi þessu.


